


























































































































































































































































































































































































































































































































































































































































































































www. vitragvani. com 

सूत्रपाहुड़ गाधा- 18 325 

क्या दोष है ? इसकी जैसी यह दलील-तर्क है। इसलिये तुम्हारा मानना योग्य नहीं है। 
क्षुधा की बाधा आहार से मिंटाना युक्त है, आहार के बिना देह असक्त होती है और 
छूट जाती है इससे अपघात का दोष आत्ता है और वृत्ति का विवेक नहीं रहता। शीत 
आदि की बाधा अल्प है। वह ज्ञानाभ्यास से मिट जाती है। प्रतिकूलता के समय अन्दर 
की शान्ति में लीन हो जाए तो वह मिट सकती है। | 

वस्त्र सहित मुनिपना अपवादमार्ग नहीं; किन्तु मिथ्यादृष्टिपना है। 
अपवादमार्ग उसे कहा है कि जिसमें मुनिपद रहे- ऐसी क्रिया करना वह 

अपवादमार्ग है। वस्त्र को अपवाद नहीं कहा है। वस्त्र रखने से तो गृहस्थवत्‌ हो जाता 
है। इसलिये वह अपवादमार्ग नहीं है। दिगम्बर मुद्राधारी कमण्डलु-पिच्छी सहित 
आहार-विहार, उपदेशदिक में प्रवर्तता है वह अपवादमार्ग है और सर्वप्रवृत्ति को 
छोड़कर ध्यान में रहकर शुद्योपयोगी होता है वह उत्सर्गमार्ग है। अन्तर आनन्द में 
लीन होना मुख्य मार्ग है। वीतराग की आज्ञा में (अपवाद व उत्सर्गमार्ग का स्वरूप) 

इसप्रकार कहा गया है। अतः अपवाद अर्थात्‌ दोष है वहाँ तक केवलज्ञान नहीं होता। 
आनन्दस्वरूप आत्मस्वभाव में लीन होना ही मुख्यमार्ग है- उत्सर्गमार्ग है। आहार-पानी 
लेना, विहार, उपदेशादि का विकल्प उत्पन्न होना अप्रवादमार्ग है, अन्य अपवादमार्ग 
नहीं है। | 

भाई! निर्ग्रन्थ मुनिदशा का पालन नहीं कर सके तो उसकी श्रद्धा रखना; परन्तु 
विपरीत मत मानना। ऐसा मुनिपना नहीं साधा जा सके तो विपरीत श्रद्धा और आग्रह 
किसलिये रखना ? मुनिपना नहीं लिया जा सके तो आवक रहना। यहाँ मुनिदशा 
अर्थात्‌ मात्र नग्न रहने की बात नहीं है। जो आत्मा के भान सहित आनन्दकन्द में 
झूलते हैं वे मुनि हैं। ऐसा मुनिपना नहीं लिया जा सके तो श्रावकपना लेना, पश्चात्‌ 
उसका अभाव करके मुनि होकर मुक्ति हो जायेगी। पॉचवें गुणस्थान में (साक्षात) 
मुक्ति नहीं होती, इसलिये परम्परा (से मुक्ति होगी-ऐसा) कहते हैं। वीतराग के 
शास्त्रों की यथार्थ श्रद्धा रखने से सिद्धि है। इसके बिना अन्य सर्व संसारमार्ग है, 

मोक्षमार्ग -नहीं- ऐसा जानना चाहिये। यह भगवान के आगम का सार है। वस्त्र सहित 

मुनिपना मानना, मुनि होकर बैठे-बैठे भोजन लेना, दो-दो बार आहार लेना- यह 

मुनिमार्ग नहीं है। गणधर के वस्त्र होना तथा आहार ले आना मानने वाले यथार्थ नहीं 

है। . 

भाई! वस्त्र सहित मुनिपना सानने वाले की तरस पर्याय की स्थिति पूरी 
होने को आगई है। | 

आचार्य कुन्दकुन्द के समय में श्वेताम्बर मत निकल चुका था; इसलिये वे 

स्पष्टीकरण करते हैं। वस्त्र-पात्र सहित मुनिपना माने, नैगमनय से मुनिपना माने 
उसकी त्रय की स्थिति पूर्ण होने को आई है। “दर्शनपाहुड़'- गाथा 12 वीं के भावार्थ 
में कहा है कि- इस पंचसकाल में सिध्यायत को आचार्य बनकर लोक में 
बिनय-पूजादिक चाहते हैं उनको लिये जानना कि उनका त्रस राशि का काल 
पूरा हुआ है और वे एकेल्रिय होकर नियोद में निवास eet) 

जैसे पुण्य फिरता है तो पैसे जाते है; वैसे ही तीव्र मिथ्यात्व होने पर त्रस की 
स्थिति पूरी होती है। नग्न होकर इंजेक्शन लगवाबे, घास रखे वे मुनि नहीं हैं। अकेले 
नग्न हो जाना ही मुनित्व नहीं है। उग्र प्रतिज्ञा लेकर तोड़ना योग्य नहीं है- महान पाप 
है। जो सूत्र की आज्ञा को मान्य रखता है उसको सिद्धि होती है। सूत्र की आज्ञा से 
विपरीत वाला तो निगोद में जाता है। यह सनातन सत्य है। आचार्य कुन्दकुन्द तो 

साक्षात्‌ भगवान के पास गये थे, वहाँ आठ दिन रहे थे, भगवान की वाणी सुनी थी। - 
इसका विवेक करो! विरूद्ध अभिप्राय को छोड़ो!! दुनिया की लज्जा छोड़ो! परिवार 
आदि कोई भी सहायक नहीं है। भाई! इस मिथ्यात्व का फल निगोद है। वस्त्र को 
अपवाद कहने वाले निमगोद के पात्र हैं। 

आगे इसी बात का समर्थन करते हैं कि मुनि नाम धराकर वस्त्र-पात्र रखना 
निदंनीय है, प्रशंसा योग्य नहीं है। 

CONDI 
Shree kundkund-Kahan Parmarthik Trust, Mambai. 

आगे इसी का समर्थन करते हैं:- 

wea परिग्गहगहर्ण अप्पं बहुयं च हवई लिंगस्स। 
सो गरहिठ जिणवयणे परिगहरहिओ णिरायारों ॥ 19 ।। 
यस्य परिग्रहग्रहणं अल्पं बहुक॑ च भवति लिंगस्य। 
स गर्म: जिनवचने परिग्रहरहितः निरागारः ।। 19 11 

हिन्दी पद्यानुबाद 
थोड़ा-बहुत भी परिग्रह हो जिस श्रमण के पास में। 
az Fra é निर्म्न्थ होते जिनश्रमण आचार में।।191। 

अर्थ:- जिसके मतमें लिंग जो भेष उसके परिग्रहका अल्प तथा. बहुत ग्रहण 

. करना कहा है वह मत तथा उसका श्रद्धावान पुरुष ग्हित है, निंदायोग्य है, 
. क्‍योंकि जिनवचनमें परिग्रह रहित ही निरागार है, निर्दोष मुनि है, इसप्रकार कहा है। 

भावार्थ:- श्वेताम्बरादिकके कल्पित सूत्रों में भेषमें अल्प बहुत परिग्रहका ग्रहण कहा 

: है, ब्रह सिद्धान्त तथा उसके श्रद्धानी निंद्य हैं। जिनवचनमें परिग्रह रहितको ही निर्दोष मुनि 
कहा है।।19 ।। 

गाथा- 19 पर प्रवचन | 

. अब कहते हैं कि वस्त्र सहित मुनिपना कहने वाला मत और उसे मानने वाला 
निन्‍्दा का पात्र है। 

जिसके अभिप्राय में मुनि के लिंग अथवा वेष में अल्प अथवा बहुत परिग्रह हो 

अधवा किसी समय आधा कपड़ा रखकर मुनिपना मनावे, पश्चात्‌ बहुत वस्त्र रखकर 

मुनिपना मनावे वह मिथ्यादृष्टि है। जो आत्मा के साधने के लिये रमणता करते हैं 

उनका वेष परिग्रह सहित होता है- ऐसा मानने वाला मत और उसका श्रद्धालु पुरुष 
निन्‍दा योग्य है। जिनके सिद्धान्त में और सिद्धान्त के मार्ग में मुनि के वस्त्र-कपड़ा 
रखना कहा हो उस मार्ग और उसके श्रद्धालु को जिनमत में निन्‍्दा योग्य कहा गया 

है। जो मुनि परिग्रह से रहित हैं वे प्रशंसा योग्य हैं- यह सूत्र का सार है। भगवान . 

के शास्त्र में निर्दोष मुनि को वस्त्र-पात्र रहित गिनने में आया है। अन्य at Pree 

योग्य गिनने में आया है। अर्थात्‌ धर्मी जीव द्वारा वह मत और उसकी श्रद्धा वाले 
आदर करने योग्य नहीं है। जो, आत्मा ज्ञानानन्द स्वरूप है- ऐसी दृष्टि करता है 
उसको धर्म की शुरूआत होती है। परन्तु जिसके राग रहित चारित्र हौता है उसके 
वस्त्र नहीं होते हैं। तथापि जो मुनि में वस्त्र होना मानते हैं वे वीतराग के शास्त्र नहीं 
है, वे प्रशंसा योग्य नहीं हैं- भगवान की आज्ञा में नही हैं। * 

श्वेताम्बर, स्थानकवासी आदि ने जो कल्पित 84, 45, 32 “शास्त्र बनाये हैं वे 
भगवान के शास्त्र नहीं हैं। जिसमें मुनि के वेष में. वस्त्र-पात्रादि परिग्रह कहा गया है 
वह सिद्धान्त प्रशंसनीय नहीं है; ग्रहण करने योग्य नहीं है। सर्वज्ञदेव को पूर्ण आनन्द 
की दशा प्रगट हुई है। उनकी राग रहित वाणी प्रगटी उसमें ऐसा आया कि मुनि के 
वस्त्रादि को राग नहीं होता, इससे विरूद्ध कहने वाला आगम नहीं है। उस आगम को 
मानने वाले सच्ची श्रद्धा वाले नहीं हैं। जो ऐसा कहते हैं कि-वीतरागभाव तो कहीं भी 
साधा जा सकता है, चाहे श्वेताम्बर हो या दिगम्बर या अन्य कोई हो,- तो ये आगम 
के वचन नहीं हैं। ये सब कल्पित बातें जोड़ दी गई हैं। जो निर्ग्रन्थ मुनिपने का स्वरूप 
नहीं समझता उसको देव-शास्त्र-गुरु की सच्ची श्रद्धा नहीं है। संवर-निर्जरा तत्व की 
श्रद्धा नहीं है, पुण्य-पाप की मर्यादा कितनी होती है- इसकी श्रद्धा नहीं है। जीवों को 
पक्ष के आग्रह के कारण सत्य समझ में नहीं आता है। आचार्य कुन्दकुन्द छठवें-सातवें 
गुणस्थान में झूलते थे, उन्होंने भगवान की वाणी के अनुसार यह कथने किया है। 

प्रश्नः- धर्म करने के लिये ऐसी माथा-पच्ची में क्‍यों पड़ना ? - 
समाधानः- भाई! जीव को यथार्थ विवेक करना चाहिये। जैसे स्त्री, माता, पुत्री, 

बहिन ने एक रंग की साड़ियां पहिन रखी हो तो वहाँ विवेक करता है; उसीप्रकार यहाँ 
धर्म करने में भी यथार्थ विवेक करना चाहिये। दिव्य शक्ति प्रगट हुए देव कैसे होते 
हैं, वैसी शक्ति प्रगट करने वाले गुरु कैसे होते हैं- इसका विवेक होना चाहिये। 

तात्पर्य यह है कि वस्त्र सहित मुनि मानने योग्य नहीं है। जैसा मुनि का स्वरूप 
जिनवचन में कहा है वह् वंदनीय है। 

CSN 

सूत्रपाहुड़ गाथा - 20 
आगे कहते हैं कि जिनवचनमें ऐसा मुनि वन्दने योग्य कहा हैः- 

पंचमहव्वयजुत्तों तिहिं गुत्तिहं जो स संजदों होई। 
णिग्गंथमोक्खमग्गों सो होदि हु वंदणिज्जो य ॥॥ 201। 
पंचमहाव्रतयुक्तः तिसृभिः गुप्तिभिः यः स संयतो भवति। 
नि्ग्रथमोक्षमार्गगः स भवति हि वन्दनीयः च ।। 20 ।। 

हिन्दी पद्यानुबाद | 
महाव्रत हों पाँच गुप्ती तीन से संयुक्त हों। 
निरग्रन्थ मुक्‍्ती पथिक बे ही बंदना के योग्य हैं।।201। 

अआर्थ:- जो मुनि पंच महाव्रतयुक्त हो और तीन गुप्ति संयुक्त हो वह संयत है, 

संयमवान है और निग्रैथ मोक्षमार्ग है तथा वह ही प्रगट निश्चयसे बंदन योग्य है। 

भावार्थ:- अहिंसा, सत्य, अस्तेय, ब्रह्मचर्य और अपरिग्रह इन पांच महाव्रत 

सहित हो और मन,. वचन, कायरूप तीन गुप्ति सहित हो वह संयमी है, वह निग्रैथ 
स्वरूप है, वह. ही वंदने योग्य है। जो कुछ अल्प बहुत परिग्रह रखे सो महाव्रती संयमी 

नहीं है, यह मोक्षमार्ग नहीं है और गृहस्थके समान भी नहीं है।। 201। 

गाधा-20 पर प्रवचन 

अब कहते हैं कि आत्मभान सहित पंचमहाव्रतधारी नग्न विगम्बर मुनि वंदनीय है। 

जिस मुनि को पंच महाव्रत-अहिंसा, सत्य, अचोर्य, बह्मचर्य और अपरिग्रह का भाव 

प्रगट हुआ है; मन-वचन-काय के निमित्त से होने वाले शुभराग से रहित होकर (स्वरूप) 

गुप्त हैं वे चारित्रवंत संयमी मुनि हैं। वह निर्ग्रन्‍्थ मोक्षमार्ग है। देव अरहन्त, गुरु निर्ग्रन्थ- 

ऐसा लोग बोलते हैं न; परन्तु वस्त्र सहित निर्म्न्थ दशा नहीं हो सकती है। मुनि को 

आत्मा के आनन्द में इतनी अधिक लीनता होती है कि उनका राग अल्प रह गया है। 

आहार लेने का अल्प राग होता है; परन्तु उनको वस्त्र-पात्र का अथवां माँगकर आहार 

लेने का राग नहीं होता है। ऐसे Poke AR चारित्रवंत गुरु वंदनीय हैं। 

मुनि अहिंसाव्रत का पालन करते हैं। पृथ्वीकाय, अपकाय, तेजसकाय, वायुकाय, 

वनस्पतिकायं और त्रंसकाय के जीवों का हनन नहीं करते, नहीं कराते और हनन को 
Shree kundkund-Kahan Parmarthik Trust, Mumbai. 

अच्छा नहीं जानते। वे सत्य महाव्रत का पालन करते हैं। जैसा वस्तु का स्वरूप है वैसा 
कहते हैं। बिना आज्ञा किसी वस्तु को नहीं लेते हैं। नवकोटि से ब्रह्मचर्य का पालन 
करते हैं और अपरिग्रह महाव्रत का पालन करते हैं। जिनके अन्दर में आनन्द की 
चर्या होती है उनको मुनि कहते हैं। उनके तिल-तुष मात्र भी परिग्रह नहीं होता है। 
मोर पिच्छी, कमण्डलु, पुस्तक और मात्र आहार लेने की वृत्ति होती है। - इसप्रकार 
वे पंच महाव्रतत सहित होते हैं। मन-वचन-काया के निमित्त से होने वाले पुण्य-पाप 
से रहित होकर अन्तर गुप्त होते हैं। वह निर्ग्नन्थ स्वरूप बंदन योग्य है। जो थोडा 
बहुत भी परिग्रह रखता है वह महाव्रती नहीं है, संयमी नहीं है वह मोक्षमार्ग में नहीं 
है तथा वह गृहस्थ भी नहीं है, वह सम्यग्दृष्टि नहीं है, वह तो आत्मा के ज्ञान सहित 
मुनिपने और श्वकपने दोनो से भ्रष्ट है। 

इसप्रकार मुनि का वेष कहा। अब उत्कृष्ट श्रावक का वेष कहते हैं। 

| ODO 

सूत्रपाहुड गाथा - 21 

आगे कहते हैं कि पूवोक्त एक भेष तो मुनिका कहा, अब दूसरा भेष उत्कृष्ट 

श्रावकका इसप्रकार कहा हैः- 

qa a उत्त लिग॑ उक्किडई अबरसावयाणं ai 

fea was पत्ते समिदीभासेण मोणेण ।। 21 ॥। 
fact ake fr उत्कृष्ट अवरश्रावकाणां च। 

Prat भ्रमति पात्रे समितिभाषया मौनेन।। 21 ।। 

हिन्दी पद्यानुवाद 
जिनमार्ग में उत्कृष्ट श्रावक लिंग होता दूसरा। 

भिक्षा ग्रहण कर पात्र में जो मोन से भोजन करे।।211। 
._ अर्थ: द्वितीय लिंग अर्थात्‌ दूसरा भेष उत्कृष्ट श्रावक जो गृहस्थ नहीं है 

इसप्रकार उत्कृष्ट श्रावक का कहा है, वह उत्कृष्ट श्राव्रक ग्यारहवीं प्रतिमाका धारक 

है, वह भ्रमण करके भिक्षा द्वारा भोजन करे और पत्ते अर्थात्‌ पात्रमें भोजन करे तथा 

हाथमें करे और समितिरूप. प्रवर्तता हुआ भाषासमितिरूप बोलें अधवा मौनसे रहे। 

भावार्थ:- एक तो मुनिका यधाजातरूप कहा और दूसरा यह उत्कृष्ट श्रावकका 

कहा, वह ग्यारहवीं प्रतिमाका धारक उत्कृष्ट श्रावक है, वह एक वस्त्र तथा कोपीन 

मात्र धारण करता है और भिक्षा भोजन करता है, पात्नमें भी भोजन करता है और 

करपात्रमें भी करता है, समितिरूप वचन भी कहता है अथवा मौन भी रखता. है, 

इसप्रकार यह दूसरा भेष है।। 21 ।। . | | 
गाथा- 21 पर प्रवचन 

दूसरा लिंग अथवा वेष उत्कृष्ट श्रावक का है। साधारण सम्यग्दृष्टि श्रावक अथवा 

गृहस्थ की बात अलग है। यहाँ तो चारित्रधारी- प्रतिमाधारक श्रावक की बात है। वह 

लंगोटी तथा कोपीन रखता है। भ्रमण करके भिक्षा-भोजन-आहार लेता है। अपने लिये 

बनाया हुआ आहार नहीं लेता है। वह पात्र में भी भोजन करता है अथवा हाथ में 

भी आहार लेता है। तथा समितिरूप भाषा बोलता है अथवा मोन रहता है। 

भावार्थ यह है कि- एक वेष तो यथाजातरूप मुनि का कहा है तथा दूसरा बेष 
उत्कृष्ट श्रावक का है। वह ग्यारहवीं प्रतिमा धारक .उत्कृष्ट श्रावक है। वह एक वस्त्र 
का टुकड़ा और लंगोटी रखता है। भिक्षा भोजन करता है। तथा पात्र में भोजन करता 
'है। अथवा कर पात्र में भोजन लेता है। देखकर चलता है। विचारकर बोलता है अथवा 
मौन रखतः है। वह क्षुल्लक और ऐलक है, मुनि नहीं है। तथा सामान्य गृहस्थ भी 
नहीं है। इसप्रकार वूसरा वेष कहा। 

दर्शनपाहुड़ में तीन लिंग श्रद्धा योग्य कहे गये थे, यहाँ सूत्रपाहुड़ में वे तीन॑ लिंग 
कौनसे है- यह कहा गया है। 

अब तीसरा लिंग स्त्री का कहते हैं। 

oor rao 
Shree kundkund-Kahan Parmarthik Trust, Mambai. 

c
M
 

ne 
LE
 

aa
td

at
ee

 
ah 

|”
 D
E
E
R
E
 

"०:



  

www. vitragvani.com 

सूत्रपाहुड गाथा-22 

आगे तीसरा लिंग स्त्री का कहते हैं:- 
लिंगं इत्थीण हंवदि, भुंजइ पिंड सुएयकालम्मि। . 
अज्जिय वि एक्कवत्था वत्थावरणेण भुंजेवि । 22 ।! 
Rat ont wat yw is स्वेक काले। 
आर्या अपि एंकंवस्त्रा वस्व्रावरणेन भुंक्ते || 22 ।। 

fee पद्यानुवाद 
- अर नारियों का लिंगे तीजा एक पट धारण करे। 
वह नग्न ना हो दिवस में एकबार ही भोजन करें।।2211 

अर्थ:- स्त्रियोंका लिंग इसप्रकार है- एककाल में भोजन करे, बारबार भोजन 
नहीं करे, आर्थिका भी हो.तो एक वस्त्र धारण करे ओर भोजन करते समय भी वस्त्रके . 
आवरण सहित करे, नग्न नहीं हो। । 

भावार्थ:- स्त्री आर्यिका भी हो और क्षुल्लिका भी हो वह दोनों ही भोजन तो 
दिनमें एकबार ही करे, आर्थिका. हो वह एक वस्त्र धारण किये हुए ही भोजन करे, 

नग्न नहीं हो। इसप्रकार तीसरा स्त्रीका लिंग है।। 22 ।। 
गाथा- 22 पर प्रवचन | 

ag wed & f& dea do ont aaa afer are). 
. स्त्री साध्वी नहीं हो सकती, उसे छठवाँ गुणस्थान नहीं आ सकता है। स्त्री को 

मुनिपना नहीं हो सकता है। स्त्री होकर साधु नाम धराने वाले खोटे हैं, उनके मानने 

वाले खोटे हैं और ऐसा मानने वाला सिद्धान्त खोटा है। आर्थिका एक बार भोजन 

करती है, बार-बार भोजन नहीं करती है। आर्थिका भी एक वस्त्र धारण करती है और 
भोजन भी वस्त्र धारण किये हुए ही करती है; परन्तु नग्न होकर नहीं। राजमति, 

सीताजी आदि आर्यिकायें 'थ्ली, अभी देव हुए हैं, वहाँ से मनुष्य होकर केवलज्ञान प्राप्त 
करेंगी। स्त्री देह से मुक्ति या केवलज्ञान नहीं होता है। (श्वेताम्बरों ने) चन्दनबाला 

तथा मरूदेवी को उसी भव से मोक्ष होना कहा है यह बात मिथ्या है। वीतराग के 

आगम का हुकम-दिव्यध्वनि के उपदेश का सार यहाँ कह रहे हैं। वह यह कि यदि . 
मुनिपने का पालन नहीं हो सके- तो यथार्थ श्रद्धा करो! गड़बड़ मत करो! 

दोनो एक बार भोजन करती हैं। आर्थिका एक वस्त्र धारण करंके भोजन करती है है 
किन्तु वहेँ नग्न नहीं होती। 

इसप्रकार इन तीन लिंगो के अतिरिक्त चौथा लिंग संयमधंर के रूप में गिन॑ने हि 
में नहीं आया है, अनन्तकाल में महाविदेह में अथवा यहाँ भी स्त्री के साधु पद गिनने 
में नहीं आया. है, क्षुल्लिका अथवा आर्यिकापद ही गिनने में आया है। स्त्री के 
पंचपरमेष्ठी पद में साधुपद मानने वाले खोटे-झूठे हैं। वस्त्र धारक को मोक्ष नहीं होता 
है। मोक्षमार्ग में नग्नपना होता है। वीतराग के आगम मे मुनि के वस्त्र नहीं होते हैं। 
उत्कृष्ट श्रावक के एक लंगोटी व एक वस्त्र का टुकड़ा होता है। आर्यिका के एक वस्त्र 
होता है। 

अब कहते है कि वस्त्र धारक के मोक्ष नहीं है, मोक्षमार्ग (मुनिपना) नग्नपने में हैं। 

०-5 

सूत्र पाहुड गाथा-23 

: . आगे कहते है कि- वस्त्र धारकके मोक्ष नहीं हैं, मोक्षमार्ग नग्नपणा ही हैः- 
हु ण्‌ वि सिज्ञमदि वत्थधरों जिणसासणे जह वि होंइ तित्थयरो। 

णग्गो विमोक्‍्खमग्गो सेसा उम्मग्गयां Wed 1) 23 11 ह 

नापि सिध्यति वस्त्रधर: जिनशासने यद्यपि भवति तीर्थकरः । 

नग्नः विमोक्षमार्गः शेषा उन्मार्गकाः सर्वे ।। 23 ।। 
हिन्दी पद्यानुवाद 

सिद्ध ना हो वस्त्रधर वह तीर्थंकर भी cat a at 

बस नग्नता ही मार्ग है अर शेष सब उन्मार्ग हैं।।231। 

अर्थ:- जिनशासनमें इसप्रकार कहा है कि वस्त्रको धारण करनेवाला सीझता नहीं 
है, मोक्ष नहीं पाता है, यदि तीर्थंकर भी हो तो जबतक गृहस्थ रहे तबतक मोक्ष नहीं 

पाता है, दीक्षा लेकर दिगम्बररूप धारण करे तब मोक्ष पावे क्योंकि नग्नपना ही 

मोक्षमार्ग है, शेष सब लिंग उन्मार्ग हैं। 

भावार्थ:- श्वेताम्बर आदि वस्त्रधारकके भी मोक्ष होना कहते हैं वह मिथ्या है 

यह जिनमत नहीं है।। 23 ।। 

गाथा- 23 पर प्रवचन 

अब कहते हैं- कि आत्मज्ञान सहित नग्नपना ही मोक्षमार्ग है, शेष सब उन्मार्ग है। 

जिनशासन में ऐसा कहा है कि आत्मा राग रहित है- ऐसा जानना-अनुभव 

करना ही जिनशासन है। यह बात समयसार की 15 वी गाथा में आई है। यहाँ 

जिनशासन शब्द आया है उसमें ऐसा कहा है कि जो वस्त्रधारण करके अपने को मुनि 

मानता है उसको सम्यग्दर्शन नहीं होता है और मोक्ष भी नहीं होता हैं। उन्नति क्रम 

में चढ़े हुए आत्मा के राग शेष हो तो वह स्वर्ग में जाता है और पूर्व में नरकायु 

बांधी हो तो नरक में जाता है। | 

जिन तीर्थकरों के गर्भ और जन्म कल्याणक इन्द्रादि मनाते हैं वे तीर्थंकर भी जहाँ 

तक वस्त्र सहित हो वहाँतक मुनिपना प्राप्त नहीं कर सकते। इसके अतिरिक्त 

विरूद्धमार्ग उत्मार्ग है; अज्ञान और भ्रान्ति का मार्ग है। अरागीदशा प्राप्त करने का 
मार्ग नहीं है। वस्त्र रखकर मुनिपना और केवलज्ञान नहीं होता है। श्वेताम्बर ने पन्द्रह 
भेद (वेष) स्त्रीलिंग से, गृहस्थ लिंग से, अन्य लिंग इत्यादि से (मोक्ष होना) सिद्ध किया 
है वह यथार्थ नहीं है। अरागी दशा निश्चय है और निमित्तरूप वस्त्रादि न होना 
व्यवहार है। ऐसा व्यवहार होना चाहिये। 

गाथा 10 के साथ इस गाथा का सम्बन्ध है। वहाँ आत्मज्ञान सहित विगम्बर एक 
ही मोक्षमार्ग है, शेष सब अमार्ग है- ऐसा कहा था। 

प्रश्न :- सभी मार्ग समान है तो समन्वय करना या नहीं ? 
समाधान :- जहर और अमृत का समन्वय नहीं होता। वस्त्र रखकर केवलज्ञान 

होता है, ऐसा नहीं है- ऐसा जिनशासन में कहा हैं। तीर्थंकर कों उसी भव में कालक्रम- 
में केवलज्ञान होने वाला है, इसमें कोई परिवर्तन संभव नहीं है, तथापि उनको वस्त्र 
सहित मुनिपना होता ही नहीं है। उग्र पुरुषार्थ होने पर वस्त्र का राग नहीं होता है 

: और वस्त्र सहित के उग्र चारित्रदशा नहीं होती है। पंचमहाव्रतधारी आचार्य कुन्दकुन्द 
भगवान के पास गये थे, वहाँ वाणी सुनकर ये सूत्र लिखे हैं। सत्य को समझना 
चाहिये। किसी के साथ वाद-विवाद करने के लिये नहीं। -ऐसा ही वस्तु स्वरूप हैं। 
तीर्थंकर का जीव भी वस्त्र रहित नग्न दशा धारण करता है तत्पश्चात केवलज्ञान और 
मोक्षदशा को प्राप्त करता है। इसके सिवाय अन्य सभी लिंग उन्मार्ग है। अन्य लिंग 
मोक्षमार्ग नहीं हैं। 

श्रीमद्‌ राजचन्द्रजी ने लिखा है कि- “दिगम्बर कहते है कि नग्न को अर्थात नग्न 
स्थिति वाले को मोक्ष है। शेष सब तो उन्मत्तमार्ग हैं।” तथा नग्न है वह बादशाह से 
आगे है। अर्थात्‌ वह स्थिति बादशाह arr भी पूज्य है। यहाँ दुनिया कहती है वह नग्न 
नहीं, किन्तु अन्तर में राग की वृत्ति छूट गई -है. और बाह्य में नग्न हो उसकी बात 
हैं। 

जैन शास्त्र में दिगम्बर को मोक्ष कहा है। वहाँ अकेले दिगम्बर की बात नहीं है, 
किन्तु जो अन्तर स्वभाव की समझ में है और किंचित्‌ राग शेष रहा है व बाह्य में 
नग्न है वह मुक्ति प्राप्त करता है, अन्य को केवलज्ञान प्राप्त नहीं होता है। 

इसके अतिरिक्त अन्य लिंग में साधुपद, साध्वीपद माने- मनावे वह उन्मार्ग है। 

प्रश्नः- यदि क्रमबद्ध में मुनिपने में वस्त्र आवे तो............. ? 

समाधान:ः- क्रमबद्ध के समझने वाले को देव-शास्त्र-गुरु की सच्ची श्रद्धा होती 

है। स्वभाव की दृष्टिवंत के वस्त्र का राग टूटे बिना मुनिपना नहीं आता है। यहाँ 

तीर्थंकर का दृष्टान्त दिया है, वे नियम से केवलज्ञान प्राप्त करने वाले हैं। क्षायिक 

सम्यग्दर्शन लेकर आये हैं। उनके जन्मादि कल्याण मनाये जाते हैं; परन्तु वस्त्र रहित 

दिगम्बर न हो तो उनके भी मुनिपना नहीं आता है तो फिर साधारण मनुष्य वस्त्र 

सहित मुनिपना माने तो वह जैनशासन से बाहर है। वह वीतरागमार्ग में नहीं है। 

श्वेताम्बर अथवा अन्य भी जो कोई वस्त्र सहित मोक्ष कहता है वह वीतराग का 

मार्ग नहीं है, वीतराग का मत नहीं है; तथा आत्मा के भान बिना तो नग्न बाबा बहुत 

होते हैं उससे भी क्या? एक हरितकाय का हनन करके आहार दे तो उसे मुनि नहीं 

लेते हैं, तो फिर पंचेन्द्रिय को हनन करके आहार ले ऐसा तो होता ही नहीं है। मुनि 

के लिये पानी गर्म करके रखा हो उसको वे नहीं लेते हैं। घर के लिये बनाया हो तो 

ठीक, परन्तु मुनि के लिये बनाकर रखा हो वह तो स्थापना दोष है। मुनि के लिये 

लड्डू आदि आहार बनाकर देने में दोष आता है। बयालीस दोषों में यह दोष आता 

है। अतः मुनि को शुद्धि भली प्रकार होनी चाहिये। 

इसप्रकार वस्त्र सहित मुनिपना मानना मिथ्यामत है, जिनमत नहीं है। 

स्‍त्री के मुनिपना नहीं होता, छठवाँ गुणस्थान नहीं आता, संयमपद नहीं होता, 

इसका कारण कहते हैं। | 

-*कैडे है हैक 

qa Wes गाथा-24 

आगे स्त्रियोंकों दीक्षा नहीं है इसका कारण कहते हैं:- 

लिंगम्मि य इत्थीणं थणंतरे णाहिकक्खदेसेसु। 
भणिओ सुहुमो काओ तासिं कह होइ पव्वज्जा ।। 24 ।। 
लिंगे च स्त्रीणां स्तनांतरे नाभिकक्षदेशेषु। 

BRT: Fe: HI: Aer wat भवति प्रव्नज्या।। 24 ।। 
हिन्दी पद्यानुवाद 

नारियों की योनि नाभी काँख अर स्तनों में। 

जिन कहें हैं बहु जीब सूक्षम इसलिए दीक्षा न हो।124 ॥। 
अर्थ:- स्त्रियोंके लिंग अर्थात्‌ योनिमें, स्तनांतर अर्थात्‌ दोनों कुचोंके मध्यप्रदेशमें 

तथा कक्ष अर्थात्‌ दोनों कांखोंमें, नाभिमें सृक्ष्मकाय अर्थात्‌ दृष्टिके अगोचर जीव कहे 

हैं अतः इसप्रकार स्थ्रियोंके प्रवज्या अर्थात्‌ दीक्षा कैसे हो? 

भावार्थ:- स्त्रियोंके योनि, स्तन, कांख, नाभिमें पंचेन्द्रिय जीबोंकी उत्पत्ति निरंतर 

कही है, इनके महात्रतरूप दीक्षा कैसे हो? महाव्रत कहे हैं वह उपचारसे कहे हैं, परमार्थ 

से नहीं है, स्त्री अपने सामर्थ्यकी ह॒द्द को पहुँचकर व्रत धारण करती है, इस अपेक्षासे 

उपचारसे महाव्रत कहे हैं।। 24।। 

गाथा-24 पर प्रवचन 

स्‍त्री के शरीर में सूक्ष्म जीवों की उत्पत्ति के कारण से वे महाव्रतों का पालन नहीं 

करें सकती, इसलिये स्त्री को मुनिपना नहीं होता। 

यहाँ त्रिलोकनाथ के कथन को आचार्य कुन्दकुन्ददैव प्रसिद्ध करते हैं। स्त्री की 

योनि, स्थन, तथा नाभि, कॉख आदि में सूक्ष्मकाय' जीवों की उत्पत्ति होती है- इस 

कारण स्त्री को साधुषद नहीं होता । राजमती-सीताजी आदि साधु नहीं थे, वे 

आर्यिकायें थी। आत्मा के भान सहित आनन्ददशा थी, परन्तु साधुदशा नहीं थी। वे 

अभी देवगति में हैं। वहाँ से आकर मनुष्य होकर संयम धारण करके केवलज्ञान प्रगट 

करके मोक्षदशा प्राप्त करेंगे। स्त्री वेह से मुक्ति नहीं होती है। 

प्रश्नः- स्त्रियों को समान अधिकार होना चाहिये ? 

समाधानः- स्त्री का शरीर ही ऐसा है, समस्त स्थानों में जीवों की उत्पत्ति होती 
है- इसकारण संयम नहीं होता है। 

स्त्री के योनि, स्तन, कॉख, नाभि आदि अंगो में पंचेच्नरिय जीव उत्पन्न होते हैं। 
इसकारण उसके पूर्ण अहिंसा नहीं हो सकती है। पृथ्वीकाय, अपकाय, वायुकाय 
अग्निकाय और वनस्पति काय तथा त्रसकाय- ऐसे छहकाय के जीवों का मन-वचन्‌-काय * 
से हनन नहीं करना, नहीं कराना और हनन का अनुमोदन नहीं करना- ऐसी 
(अहिंसा) स्त्री के संभव नहीं है इसलिये उसके महाव्रतरूप दीक्षा किस प्रकार हो सकती 
है ? तथा उसके महाव्रत उपचार से हैं। वस्तुत्तः vem होते नहीं है। स्त्री अपनी हंद 
तक पहुँचकर व्रत धारण करती है इसकारण उपचार से. महाव्रत कहे हैं। वास्तव में 
महाव्रत नहीं होते हैं। स्त्री क्षुल्लिका या आर्थिका होती है वह अपनी (स्त्री की 
पर्यायगत चारित्र की) हद (मर्यादा) को दर्शाती है, इसलिये (महाव्रत का) उपचार 
किया है। स्त्री को मुनिपना तीनकाल में भी नहीं हो सकता है। जो शास्त्र स्त्री को मुनि 
कहते हैं, मोंक्ष होना कहते हैं वे वीतरागी के शास्त्र-आगम नहीं हैं, परन्तु कल्पित 
शस्त्र हैं। यही शास्त्र का सार है। श्वेताम्बर “उत्तराध्ययनसूत्र' में स्त्री को मोक्ष बताया 
गया है यह बात मिथ्या है। स्त्री के क्षुल्लिका तथा आर्थिका की दशा होती हैं; परन्तु 
मुनिदशा नहीं होती है। 

भगवान के ज्ञान में तीनकात्न के पदार्थ जानने में आये हैं। उनकी दिव्यध्वनि में 
ऐसा आया है कि स्त्री देह के समय मुनिपना अथवा केवलज्ञान नहीं हो सकता हैं। 
इससे विरूद्ध मानना विपरीत मान्यता है। तथापि स्त्री की मर्यादा कितनी होती है- यह 

- (शास्त्र में) बताते हैं। वहाँ आत्मा की ऐसी योग्यता है। स्त्री को. उसी भव से मुक्ति 
नहीं होती- इसकारण वे पापकारी है- ऐसा नहीं है। वह भी सम्यग्दर्शन प्रगट करके 
शुद्ध होती है और पाप रहित होती है- ऐसा अब कहते हैं। 

  

  

eorkaxa 

सूत्रपाहुड गाथा-25 
आगे कहते हैं कि यदि स्त्री भी दर्शनसे शुद्ध हो तो पापरहित है, भली हैं:- 

जइ दंसणेण सुद्धा उत्ता मग्गेण सावि सजुत्ता। 
घोर चरिय चरित्तं इत्थीसु ण पव्वया भणिया।।25॥। 
यदि दर्शनेन शुद्धा उक्ता मार्गेण सापि सुयुक्ता। 

घोर चरित्वा चारित्रं स्त्रीपु न पापका भणिता॥। 25 11 

हिन्दी पद्यानुवाद 

पर यदी बह सुद्दृष्टि हो संयुक्त हो जिनमार्ग में। 
सद्आचरण से युक्त तो वह भी नहीं है पापमय।।251। 

अर्थ:- स्त्रियोंमें जो स्त्री दर्शन अर्थात्‌ यथार्थ जिनमतकी श्रद्धासे शुद्ध है वह भी 
मार्गसे संयुक्त कही गई है। जो घोर चारित्र तीमघ्र तपश्चरणादिक आचरणसे पापरहित 
होती है इसलिये उसे पापयुक्त नहीं कहते हैं। 

भावार्थ:- स्त्रियोंमें जो स्त्री सम्यक्त्व सहित हो और तपश्चरण करे तो पापरहित होकर 
स्वर्गको प्राप्त हो इसलिये प्रशंसा योग्य है परन्तु स्त्रीपर्यायसे मोक्ष नहीं नहीं है |। 25 ।। 

गाथा- 25 पर प्रवचन ु 
. अब कहते हैं कि (दर्शन व आचरणयुक्‍त स्त्री) मोक्षमार्ग में है। उस भव से मोक्ष 

नहीं होने पर भी मोक्षमार्ग में है। उसके योग्य आचरण करके क्षुल्लिका, आर्यिका 

आदि पंचम गुणस्थान तो प्रगट करती है इसलिये पापकारिणी नहीं है। उसके आत्मा 
की हद-मर्यादा ऐसी ही है। मनुष्यपने का निमित्त और अन्तर में ऐसी योग्यता न हो 
तो वहाँ तक मुक्ति नहीं होती; किन्तु वहाँ तक वह पापकारी है- ऐसा नहीं है। 

स्त्री सम्यग्दर्शन प्राप्त करके (तपादिरू्प) आचरण करे तो स्वर्ग में जाती है, वह 

प्रशंसा योग्य है; परन्तु वह उसी भव से मोक्ष नहीं जाती। मोक्षमार्ग में अपनी मर्यादा 
प्रमाण वह उत्कृष्ट आचरण करे तो भी साधुपद नहीं कहलाता है। वीतराग के शास्त्र 

स्‍त्री को उसी भव से मोक्ष होना नहीं कहते है। जो शास्त्र स्त्री को उसी भव से 
साधु पद और मुक्ति कहते हैं वे जिन आगम न होकर कल्पित शास्त्र हैं। 

अब स्त्री को मुक्ति के लिये ध्यान और ज्ञानस्वभाव की एकाग्रता नहीं होती। 
यहाँ स्त्री का देह ध्यान को रोकता है- ऐसा नहीं कहना है; परन्तु उसकी वर्तमान 
पर्याय की योग्यता नहीं है इसलिये वह (मुक्ति प्राप्ति के योग्य) ध्यान नहीं कर सकती 

है। स्त्री के देह से केवलज्ञान नहीं होता, मुनिपना नहीं होता। वस्त्र सहित मुनिपना 

नहीं होता- ऐसा कहते हैं। क्‍या वहाँ निमित्त की बलवत्ता है? नहीं। निमित्त की 
बलवत्ता की बात नहीं है, परन्तु स्त्री पर्याय की आत्मा की योग्यता ही ऐसी हैं। 

आगे कहते हैं कि स्त्रियों को ध्यानकी सिद्धि भी नहीं हैः- 

चित्तासोहि ण तेसिं ढिल्ल भावं॑ तहा सहावेण। 
विज्जदि मासा तेसिं इत्थीसु ण संकया झाणा ।। 26 11 
चित्ताशोधि न तेषां शिधिलः भावः तथा स्वभावेन। 
विद्यते मासा तेषां स्त्रीपु न शंकया ध्यानम्‌ ।। 26।। 

हिन्दी पद्यानुबवाद 
चित्तशुद्धी नहीं एवं शिधिलभाव स्वभाव से। 

. मासिकधरम से चित्त शंकित रहे बंधित ध्यान से।।261। 
अर्थः- उन स्त्रियोंके चित्तकी शुद्धता नहीं है, वैसेही स्वभावहीसे उनके ढीला 

भाव है, शिथिल परिणाम है और उनके मासा अर्थात्‌ मासमासमें रूधिरका स्राव 
विद्यमान है उसकी शंका रहती है उससे स्त्रियोंके ध्यान नहीं है। 

भावार्थ:- ध्यान होता है वह चित्त शुद्ध हो, दृढ़ परिणाम हो, किसी तरहकी 
शंका न हो तब होता है; सो स्त्रियोंके तीनों ही कारण नहीं है तब ध्यान कैसे हो? 
ध्यानके बिना केवलज्ञान कैसे उत्पन्न हो और केवलज्ञानके बिना मोक्ष नहीं है, 
श्वेताम्बरादिक मोक्ष कहते हैं वह मिथ्या है |। 26 ।। 

गाथा- 26 पर प्रवचन 
अब कहते हैं कि स्त्री के परिणाम हीन होते हैं, उसके मुनिपने के योग्य ध्यान 

नहीं होने से मोक्ष नही होता है। 

स्त्री को चित्त की शुद्धता नहीं है। स्वभाव से ही हीनभाव है, पर्याय में उग्र 
पुरुषार्थ नहीं है। उसके साधु पद लें सकने की योग्यता नहीं है। इसप्रकार की योग्यता 
के कारण शिथित्र परिणाम होते हैं। स्त्री का शरीर तो निमित्तमात्र है। उसके मासिक 
धर्म की शंका रहा करती है- इसकारण उसके केवलज्ञान अथवा मुनिपना प्राप्त करने 
योग्य ध्यान नहीं होता। स्त्री को ध्यान होता है; परन्तु जिस ध्यान से मुनिपना अथवा 
केवलज्ञान प्रगट होता है- ऐसा ध्यान नहीं होता है। 

आशय यह है कि- चित्त शुद्धि हो, दृढ़ परिणाम हो तथा किसी प्रकार की शंका 

न हो तो ध्यान होता है। स्त्री के चित्त शुद्धि नहीं है, दृढ़ परिणाम नहीं है तथा वह 

शंका रहित नहीं है। यदि चित्त शुद्धि हो, दृढ़ परिणाम हो, और शंका रहित हो तो 
ध्यान हो सकता है। स्त्री के (ध्यान के) ये तीनों कारण नहीं है, इसलिये ध्यान. नहीं 

होता है। ध्यान के बिना केवलज्ञान नहीं होता और केवलज्ञान के बिना मोक्ष नही होता 

है। श्वेताम्बर और स्थानकवासी आदि स्त्री को मोक्ष होना कहते हैं- यह मिथ्या बात 

है। स्त्री को परमात्मा का साक्षात्कार होना मानते हैं, वह प्रसन्‍न हो वैसा मानते हैं 

वे विपरीत भ्रम में है। 

अब सूत्रपाहुड़ की अन्तिम गाथा कहते हैं। अर्थात्‌ सूत्र पाहुड़ को पूर्ण करते हैं 

और सामान्य से सुख का कारण कहते हैं 

९»6>१४०५9 

सूत्रपाहुड़ गाथा-27 
आगे सूत्रपाहुड़को समाप्त करते हैं, सामान्यरूपसे सुखका कारण कहते हैं;- 

गाहेण अप्पगाहा समुद्सलिले सचेलअत्थेण। 
इच्छा जाहु णियत्ता ताह णियत्ताईं सव्वदुक्खाइं ।। 2711 
ग्राह्मेण अल्पग्राह्मः समुद्रसलिले स्वचेलार्थेन। 
इच्छा येभ्यः निवृत्ताः तेषां निवृत्तानि सर्वदुःखानि ।। 27 ।। 

हिन्दी पद्यानुवाद 
जलनिधि से पटशुद्धिवत जो अल्पग्राही साधु हैं। 
हैं सर्व दुख से मुक्त वे इच्छा रहित जो साधु हैं।।271। 

अर्थ:- जो मुनि ग्राह्मः अर्थात्‌ ग्रहण करने योग्य वस्तु आहार आदिकसे तो 
अल्पग्राह्म हैं, थोडा ग्रहण करते हैं, जैसे कोई पुरुष बहुत जलसे भरे हुए समुब्रमेंसे अपने 
वस्त्रको धोनेके लिये वस्त्र धोनेमात्र जल ग्रहण करता है, और जिन मुनियोंके इच्छा निवृत्त 
होगई उनके सब दुःख निवृत्त हो गये। 

भावार्थ :- जगतमें यह प्रसिद्ध है कि जिनके संतोष है वे सुखी हैं इस न्‍्यायसे यह . 
सिद्ध हुआ कि जिन मुनियोंके इच्छाकी निवृत्ति होगई है, उनके संसारके विषयसंबंधी इच्छा 
किचित्‌ मात्र भी नहीं है, देहसे भी विरक्त हैं इसलिये परम संतोषी हैं और आहारादि कुछ 
ग्रहण योग्य हैं उनमेंसे भी अल्पको ग्रहण करते हैं इसलिये वे परम संतोषी हैं, वे परम॑ सुखी 
हैं, यह जिनसूत्रके श्रद्धानका फल है, अन्य सूत्रमें यथार्थ निवृत्तिका प्ररूपण नहीं है इसलिये 
कल्याणके सुखको चाहनेवालों को जिनसुत्रका निरंतर सेवन करना योग्य है ।। 27 ।। 

गाथा- 27 पर प्रवचन 
अब कहते हैं कि मुनि के इच्छा की निवृत्ति विशेष है, इसलिये वह सर्व दुःख से. 

निवृत्त है। | 
मुनि होकर योग्य आहार ग्रहण करते हैं; परन्तु वस्त्रपात्र ग्रहण नहीं करते- 

शरीर को टिकाने मात्र आहर लेते हैं। जिसप्रकार कोई पुरुष समुद्र में से थोड़ा पानी 
लेकर वस्त्र धोता हैं; उसीप्रकार जगत में बहुत पदार्थों का समुद्र है, परन्तु उसमे 
आहार की वृत्ति जितना आहार लेते हैं, अधिक नहीं लेते । जिसको बहुत इच्छा निवृत्त 
हो गई है इसके अतिरिक्त मुनिपना महीं कहा गया है। मुनि आह्र-पानी लेते है, 
पुस्तक कमण्डलु रखते हैं सो शरीर के निर्वाह मात्र आहार लेते हैं। दुंनियाँ में तो बहुत 

पदार्थ हैं; परन्तु मुनि के अकषायभाव विशेष प्रगट हुआ है इसलिये अल्प आहार लेते 
हैं, अन्य कुछ ग्रहण नहीं करते। 

दुनिया कहती हैं कि 'सन्‍्तोषी सदा सुखी; परन्तु पैसा वाला सुखी-ऐसा नहीं 
कहती। निर्धन होने पर भी सन्‍्तोषी सुखी है- यह माप से निश्चितं होता है। मुनि के 
इच्छा निवृत्त हो गई है। संसार के विषय सम्बन्धी इच्छा नहीं है, वे देह से विरकत हैं, 
परमसन्तोषी हैं। मुनि के राग बहुत मिट गया है; इसलिये वे पूजनीय हैं। 

जिनसूत्र की श्रद्धा का फल यह है कि आत्मा का भान करके मुनि को राग से 
निवृत्ति होती हैं। 

जिनसूत्र में ही आत्मभान सहित निवृत्ति का प्ररूपण है इसलिये निरन्तर जिनसूत्र 
का सेवन करना चाहिये। 

भगवान (वीतराग) के अतिरिक्त अन्यमत के सूत्रों में यथार्थ निवृत्ति का निरूपण- 
नहीं है, इसलिये वे कल्याण और सुख के कारण नहीं हैं। मुनि के चारित्र का उत्कृष्ट 
प्रकार कैसा होता है- इसका अज्ञानी को पता नहीं है। अन्यमत वालों को साधक के 
चारित्र तथा साधक की प्रतीति का पता नहीं है। स्त्री के संयम पद हो, साधुपद हो 
अथवा केवलज्ञान हो- ऐसा नहीं होता है। जो स्त्री को मुनि और केवलज्ञान होना 
बताते हैं वे जिनसूत्र नहीं हैं। जिनसूत्र अर्थात्‌ वीतरागता बताने वाले सूत्र। श्वेताम्बर, 
स्थानकवासी और अन्यमत के सूत्रों में निवृत्ति का स्वरूप नहीं है। आत्मा के भान 
सहित समकिती के कितना राग निवृत्त हुआ है, श्रावक के कितना राग निवृत्त हुआ 
है और मुनि के कितना राग निवृत्त हुआ है तथा पूर्ण वीतरागता को प्राप्त केबली कैसे 
होते है- यह सब अन्य सूत्र में नहीं है। इसलिये कल्याण के इच्छुक जीवों को वीतरागी 
शास्त्रों का वाचन, मनन करना चाहिये। अन्य किसी शास्त्र में सत्य बात नहीं है। 

जिसने गुण-गुणी की एकता का भान किया है और गुण-गुणी के लक्षण भेंद का 
भान किया है उसको ही पता होता है कि किस प्रकार के राग का अभाव होकर श्रद्धा 
होती है और किस प्रकार के राग का अभाव होकर चारित्र होता है तथा कैसे संयोग 
नहीं होते। कुन्दकुन्दाचार्य महाविदेह में गये थे। उन्होने वहाँ से आकर शास्त्रों की 
रचना की है। वे सर्वज्ञ कथित शास्त्र घटखण्डागम, समयसार, जयधवल, महाधवल 
आदि हैं। इन शास्त्रों का श्रवण-मनन करना चाहिये। इनमें देव-गुरु-शास्त्र का 
वास्तविक स्वरूप प्रतिपादित है। मुनिराज के कितने राग का अभाव हुआ है और 
उनके कैसे संयोग नहीं होते हैं यह बात जो राग से पूर्ण निवृत हुए है- ऐसे भगवान 

की वाणी में आई है। मुनि होकर वस्त्र धारण करना महाममतामय परिणाम है। वह 
संतोषी नहीं, बल्कि असंतोषी है। ऐसे जीव को आत्मभान नहीं है। 

: दर्शनपाहुड़- में 36 गाथायें हैं वहाँ भी योग मे 9 अंक आया है और सूत्रपाहुड 
में 27 गाथायें आई हैं यहाँ भी योग 9 आया है। चारित्र पाहुड़ में 45 गाथायें आयेगी 
वहाँ भी योग 9 है। इसप्रकार सहज 9 का अंक आया है। 9 (नौ) का अंक अफर 
होता है। 

इसप्रकारं सूत्रपाहुड़ ग्रन्थ पूर्ण हुआ। अब इसके भांषा वचनिकाकार पण्डित 
जयचन्दजी अन्तिम मंगल करते हैं :- । । 

7 छप्पय 
जिनवर की ध्वनि मेघध्वनि सम मुखतें गरजै। 
गणधर के श्रुतिभूमि वरषि अक्षरपद ati 

सकल तत्व परकास करे जगताप निवारै। 
हेय-अहेय विधान लोक नीके मन धारै।। 

विधि पुण्य-पाप अरूलोक की, मुनि आवक आचरन फुनि। 
करि स्व-पर भेद निर्णय सकल कर्म नाश शिव लहत मुनि।॥11। 

जिनेद्ध भगवान की वाणी जगत के दुःख का नाश करके मोक्ष प्राप्त कराती है। 
जो वीतराग हुए हैं और केवलज्ञान प्राप्त किया हैं उनकी वाणी में ऐसा आया 

कि मुनि के वस्त्र नहीं होते।जबतक तीर्थंकर के भी साधंक दशा में वस्त्र होते हैं वहाँ 
तक मुनिपना नहीं आता है। अज्ञानी जीवों ने कल्पित शास्त्रों की रचना करके वस्त्र 
सहित मुनिपना मनाया है। वे इस मिथ्या अभिप्राय से चार गतियों' में परिभ्रमण करते 
हैं। देव-शास्त्र-गुरु के यथार्थ स्वरूप परिज्ञान बिना श्रद्धा सच्ची नहीं होती है। 
वीतराग की विव्यध्वनि में से निकले हुए शास्त्र ही सत्शास्त्र हैं। और गणधर ने 
अक्षर-पंद की रचना की है। भगवान की वाणी द्रव्य-गुण-पर्याय का प्रकाश करती है। 
देव की पर्याय कैसी होती है, गुरु की पर्याय कैसी होती है- यह सब दर्शाती है। 
(श्वेताम्बर) लोग 84, 45 अथवा 32 सूत्र कहते हैं वे शास्त्र सच्चे नहीं है। भगवान 
की वाणी तत्व का प्रकाश करती है और जगताप का निवारण करती है। जैसे चन्द्रमा 
के प्रकाश से शीतलता आती है; उसी प्रकार भगवान की वाणी से जग का अंधेरा- 
मिध्यात्व नष्ट होता है। भगवान की वाणी में योग्य पदार्थों का यथोर्थ वर्णन आया है। 
भूमिकानुसार कैसे पुण्य-पाप होते हैं उसको जाने, कर्म को जाने, -इसप्रकार स्व-पर 

के भेद का निर्णय करना चाहिये। आत्मा स्व है और पुण्य-पाप आदि पर है -ऐसा 
भेदज्ञान करके मुनि समस्त कर्मो का अभाव करके मोक्षदशा को प्राप्त करते हैं। यही - 
सूत्र के वाचन और मनन का फल है। 

-दोहा- 
वर्द्धमान जिन के वचन वरलें पंचमकाल। 
भव्यपाय शिवमग लहै नमूं तास गुणमाल।। 2 ।। 

वर्छ्मान जिनके -बचन का सार पंचमकाल में वर्तता है। योग्य प्राणी उन्हें प्राप्त 
करके मोक्षमार्ग प्राप्त करता है। जो ऐसे शास्त्र को समझता है उसकी गुण श्रेणी बढ़ती 
है इसप्रकार मैं नमस्कार करता हूँ- यह वचनिकाकार कहते हैं। | 

.. . इसप्रककार पण्डित जचयन्दजी छावड़ा द्वारा की गई देशभाषामय वचनिका सहित 
आचार्य कुन्दकुन्दस्वामी विरचित 'सूत्रपाहुड़” पूर्ण हुआ। समकित का सार (दर्शनपाहड़में) 
36 गाथाओं में है और सूत्र का सार (सूत्र पाहुड़ में) 27 गाथाओं में है। जिसको 
समकित सहित सच्चा ज्ञान होता है उसके ही सच्चा चारित्र होता है। जिसको देखने 
से जिनमुद्रा जैसा लगता है। जिसकी अन्तर निर्ग्न्थ दशा और अल्पराग सहित व बाह्य 
वस्त्र रहित दशा “दर्शन' है। इसप्रकार दर्शन और ज्ञान सहित दशा वाले को चारित्र 
होता है। इस कारण आगे- चारित्र पाहुड़ लिखतें हैं। 

है 
इसप्रकार परमपूज्य आचार्य कुन्दकुन्द विरचित 

अष्टपाहुड़ ग्रन्थ के द्वितीय सूत्रप्राभूत॒ की पण्डित जयचन्दजी छाबड़ा कृत 

देशभाषामय वचनिंका पर 

आध्यात्मिक सत्पुरुष पूज्य गुरुदेवश्री कानजीस्वामी 
के दि0 8.8.55 से 31.8.55 तक 

हुए गुजराती प्रवचनों का हिंनदी अनुवाद युर्ण हुआ ।। 

९-6>०१&9<9 

Shree kundkund-Kahan Parmarthik Trust, Mumbai.



  

www. vitragvani.com 

348 ASE, TT 
  

  

परिशिष्ट द्वादशांगयूत्र तथा अड्लबाह्मश्रुव का वर्णन 

अब यहाँ कुछ द्वावशांगसूत्र तथा अड्डबाह्यश्रुतका वर्णन लिखते हैं- तीर्थंकरके qed sas 
हुई सर्व भाषामय दिव्यध्वनिको सुनकरके चार ज्ञान, सप्तऋद्धिके धारक गणधर देवोंने अक्षर 
पदमय सूत्ररचना की। सूत्र दो प्रकारके हैं- 1 अंग 2 अड्गबाह्म । इनके अपुनरूक्त अक्षरोंकी संख्या 
बीस अड्डू प्रमाण है ये अड्न एक घाटि इकट्ठी प्रमाण हैं। ये अड्भू-184467440737 09551615 
इतने अक्षर हैं। इनके पद करें तब एक मध्यपद के अक्षर सोलहसौ चौतीस करोड़ तियासी लाख 
सात हजार आठसौ अठयासी कहे हैं। इनका भाग देनेपर एकसौ बारह करोड़ तियासी लाख 
अठावन हजार पाँच इतने पावें, ये पद बारह अज्जरूप सूत्रके पद हैं ओर अवशेष da ag 
अक्षर रहें, ये अड्बबाह्म सूत्र कहलाते हैं। ये आठ करोड़ एक लाख आठ हजार एकसौ पिचहत्तर 

अक्षर हैं, इन अक्षरोंमें चौदह प्रकीर्णकरूप सूत्ररचना है। 
अब इन द्वादशांरूप सूत्ररचनाके नाम और पद संख्या लिखते हैं- प्रथम अंग आचारांग है, 

, इसमें मुनिश्वरोंके आचारका निरूपण है, इसके पद अठारह हजार हैं। 
दूसरा सूत्रकृत अंग है, इसमें ज्ञानका विनय आदिक अथवा धर्माक्रेया में स्वमत परमतकी 

क्रियाके विशेषका निरूपण है, इसके पद छत्तीस हजार हैं। तीसरा स्थान अंग है, इसमें पदार्थों 
के एक आदि स्थानोंका निरूपण है- जैसे जीव सामान्यरूप से एक प्रकार विशेषरूपसे दो प्रकार, 
तीन प्रकार इत्यादि ऐसे स्थान कहे हैं, इसके पद बियालीस हजार हैं। चौथा समवाय अंग है, 
इसमें जीवादिक छह्द्रव्योंका द्रव्य क्षेत्र कालादि द्वारा वर्णन है, इसके पद एक लाख चौसठ हजार 
हैं। 

drat areata ag है, इसमें जीवके अस्ति नास्ति आदिक साठ हजार प्रश्न 
गणरदेवोंने तीर्थकर निकट किये उनका वर्णन है, इसके पद दो लाख अट्ठाईस हजार है। छठा 
ज्ञातृर्म कथा नामका अड्ढ है इसमें तीर्थकरोंके धर्मकी कथा के जीवादिक पदार्थों स्वभाव का 
वर्णन तथा गणघरके प्रश्नोंके उत्तरका वर्णन है, इसके पद पाँव लाख छप्पर्न हजार है। सातंवाँ 
उपासकाध्ययन नामका अड्ढ है, इसमें ग्यारह प्रतिमा आदि श्रावकके आचारका वर्णन है, इसके 
प्रद ग्यारह लाख सत्तर हजार हैं। आठवों अन्तकृतदशांग नामका अंग है, इसमें एक एक 
तीर्थड्रके कालमें दस दस अन्तकृत केवली हुए उनका वर्णन है, इसके पद तेईस लाख अठाईस 
हजार हैं। 

नौवां अनुत्तरोपपादक नामका अंग है, इसमें एक एक तीर्थंकरके कालमें दस-दस महामुनि 
घोर उपसर्ग सहकर अनुत्तर विमानोंमें उत्पन्न हुए उनका वर्णन है, इसके पद बाणवै लाख 
चवालीस हजार हैं। दसवां प्रश्न व्याकरण नामका अंग है, इसमें अतीत अनागत काल 

सम्बन्धी शुभाशुभका प्रश्न कोई करे उसका उत्तर यथार्थ कहनेके उपायका वर्णन है तथा 

आक्षेपणी, विक्षेपणी, संवेदनी, निर्वेदती इन चार कधाओंका भी इस अंगमें वर्णन है, इसके पद 
तिराणवें लाख सोलह हजार हैं। ग्यारहवौं विपाकसूत्र नामक अंग है, इसमें कर्मके उदयका dia, 
मद अनुभाग का द्रव्य, क्षेत्र, काल, भावकी अपेक्षा लिये हुए वर्णन है, इसके पद एक करोड़ 

चौरासी लाख हैं। इसप्रकार ग्यारह अंग हैं, इनके पदोंकी संख्याकों जोड़ देने. घर चार करोड़ 

पन्द्रह लाख दो हजार पद होते हैं। 

बारहवां दृष्टिवाद' नामका अंग है, इसमें मिथ्यादर्शन सम्बन्धी तीनसौ तरेसठ कुवादोंका 

वर्णन है, इसके पद एकसौ आठ करोड़ अडसठ लाख छप्पन हजार पाँच पद हैं। इसबारहवें 
अंगके पाँच अधिकार हैं- 1 परिकर्म, 2 सूत्र, 3 प्रधमानुयोग, 4 पूर्वगत, 5 चूलिका। परिकर्ममें 
गणितके करण सूत्र हैं; इसके पाँच भेद है- प्रथम चन्द्र प्रज्ञप्ति है, इसमें चन्द्रमाके गमनाविक, 
परिवार वृद्धि, हानि ग्रह आदिका वर्णन है, इसके पद छत्तीस लाख पांच हजार हैं। दूसरा 
सूर्यप्रज्ञप्ति है, इसमें सूर्यकी ऋछ्धि, परिवार, गमन आदिका वर्णन है, इसके पद पांच लाख तीन 
हजार हैं। तीसरा जम्बूद्वीप प्रज्ञप्ति है, इसमें जम्बुद़्ीप. संबंधी मेरू गिरि क्षेत्र कुलाचल 

आदिका वर्णन है, इसके पद तीन लाख पच्चीस हजार हैं। चौथा द्वीपसागर प्रज्ञप्ति है, इसमें 

ड्वीपसागरका स्वरूप तथा वहाँ स्थित ज्योतिषी, व्यन्तर, भवनवासी देवोंके आवास तथा वहाँ 

स्थित जिनमन्दविरोंका वर्णन है, इसके पद बावन लाख छत्तीस हजार हैं। पाँचवों व्याख्या-प्रज्नप्ति 

है, इसमें जीव, अजीव पदार्थोंके प्रमाणका वर्णन है, इसके पद चौरासी लाख छत्तीस हजार हैं| 

इसप्रकार परिकर्मके पांच भेदोंके पद जोड़ने पर एक करोड़ इक्यासी लाख पांच हजार होते हैं। 

बारहवें अंगका दूसरा भेद सूत्र नामका है, इसमें मिध्यादर्शन सम्बन्धी तीनसौ तरेसठ 
कुवादोंका पूर्वपक्ष लेकर उनको जीव पदार्थ पर लगाने आविका वर्णन है, इसके पद seed 
“लाख हैं। बारहवें अंगका तीसरा भेद प्रथमानुयोग है, इसमें प्रथम जीवके उपदेश योग्य तीर्थंकर 

आदि तंरेसठ शलाका पुरुषोंका वर्णन है, इसके पद पाँच हजार हैं। बारहवें अंगका चौथा भेद 

पूर्वगतत है, इसके चौदह भेद हैं, प्रथम उत्पाद नामका है इसमें जीव आदि वस्तुओं के उत्पाद 
व्यय ध्रौव्य आदि अनेक धर्मोकी अपेक्षा भेद वर्णन हे, इसके पद एक करोड़ हैं। दूसरा अग्रायणी 

नामका पूर्व है, इसमें सातलो सुनय दुर्ननका और पषट्द्रव्य, सप्ततत्त्व, नव पदार्थोका वर्णन हे, 
इसके छियानवें लाख पद हैं। 

तीसरा वीयनिवाद नामका पूर्व है, इसमें छहबद्रव्योंकी शक्तिरूप वीर्यका वर्णन हे, इसके पद 

सत्तर लाख हैं। चौथा अस्तिनास्तिप्रवाद नामका पूर्व है, इसमें जीवादिक वस्तुका स्वरूप द्रव्य, 
क्षेत्र, काल, भावकी अपेक्षा अस्ति, पररूप द्रव्य क्षेत्र काल भावकी अपेक्षा नास्ति आदि अनेक 

धर्मोमें विधि निषेध करके सप्तभंगके द्वारा कथंचित्‌ विरोध मेटनेरूप मुख्य गौण करके वर्णन है, 

Shree kundkund-Kahan Parmarthik Trust, Mumbai.



  

www. vitragvani.com 

350 . अष्टपाहुड प्रवचन 
  
  

इसके पद साठ लाख हैं। पाँचवां ज्ञानप्रवाद नामका पूर्व है, इसमें ज्ञानके भेदोंका स्वरूप, संख्या, 
विषय, फल आदिका वर्णन है, इसके पद एक कम करोड़ हैं। छठा सत्यप्रवाद नामका पूर्व है, 
इसमें सत्य असत्य आदि बचनोंकी अनेक प्रकारकी प्रबृत्तिका वर्णन है, इसके पद एक करोड़ छह 
हैं। सातवाँ आत्मप्रवाद नामका पूर्व है, इसमें आत्मा (जीव) पदार्थके कर्त्ता, भोक्ता, आदि अनेक 
धर्मोका निश्चय-व्यवहारनयकी अपेक्षा. वर्णन है, इसके पद छब्बीस करोड़ हैं। . 

आठवाँ कर्मप्रवाद नामका पूर्व है, इसमें ज्ञानावरण आदि आठ कर्मोंके बंध, सत्व, उदय, 
उदीरणा आदिका तथा क्रियारूप कमोंका वर्णन हे, इसके पद एक करोड़ अस्सी लाख हैं। नौवाँ 
प्रत्याख्यान नामका पूर्व है, इसमें. पापकें त्यागका अनेके प्रकारसे वर्णन है, इसके पव' चौरासी 
लाख हैं। दसवां विद्यानुबाद नामका पूर्व है, इसमें सातसौ क्षुद्रविद्या और पांचसौ महाविद्याओंके 
स्वरूप, साधन, मंत्रादिक और सिद्ध हुए. इनके फलका वर्णन है तथा अष्टांग निमित्तज्ञानका 
वर्णन है, इसके पद एक करोड़ दस लाख हैं। ग्यारहवां कल्याणवाद नामका पूर्व है, इसमें 
तीर्थंकर चक्रवर्ती आदिके गर्भ आदि कल्याणका उत्सव तथां उसके कारण षोडश भावनादिके 
तपश्चरणादिक तथा चन्द्रमा सूर्यादिकके गमन विशेष आदिका वर्णन है, इसके पद छब्बीस करोड 
हैं। 

बारहवां प्राणवाद नामका पूर्व है, इसमें आठ प्रकार वैद्यक तथा भूतादिककी व्याधिके qe 
करनेके मन्नादिक तथा विष दूर करनके उपाय और स्वरोदय आविका वर्णन है, इसके तेरह 
करोड़ पद हैं। तेरहवां क्रियाविशाल नामका पूर्व है, इसमें संगीतशास्त्र, छन्‍्द, अलंकाराविक तथा 
चौसठ कला, गर्भाधानादि चौरासी क्रिया, सम्यग्दर्शन आदि एक सौ आठ क्रिया, देववंदनादि 
पच्चीस क्रिया. नित्य नैमित्तिक. क्रिया इत्यादिका वर्णन है, इसके पद नव करोड़ हैं। चौदहवांः 
त्रिलोकबिंदुसार नामका पूर्व है, इसमें तीनलोकका स्वरूप और बीजगणितका स्वरूप तथा मोक्षका 
स्वरूप तथा मोक्षकी कारणभूत क्रियाका स्वरूप इत्यादिका वर्णन है, इसके पद बारह करोड़ 
पचास लाख है। ऐसे चौदडह पूर्व हैं, इसके सब पदोंका जोड़ पिच्याणवे करोड़ पचास लाख है। 

बारहवें अंगका पांचवां भेद चूलिका है, इसके पाँच भेद हैं, इनके पद वो करोड़ नव लाख 
नवासी हजार दो सौ हैं। इसके प्रथम भेद जलगता चूलिकामें जलका स्तंभन करना, जलमें गमन 
करना। अग्निगता चूलिकामे अग्नि स्तंभन करना, अग्निमें प्रवेश करना, अग्निका भक्षण करना 
इत्यादिके कारणभूत मंत्र तंत्रादिकका प्ररूपण है, इसके पद दो करोड़ नव लाख भवासी हजार 
दो सौ हैं। इतने इतने ही पद अन्य चार चूलिकाके जानने। दूसरा भेद स्थलगता चूलिका है 
इसमें मेरू पर्वत भूमि इत्यादिमें प्रवेश करना शीभ्र गमन करना इत्यावि क्रियाके कारण मंत्र तंत्र 
तपश्चरणादिकका प्ररूपण है। 1 

तीसरा भेद मायागता चूलिका है, इसमें मायामयी इन्द्रजाल विक्रियाके कारणभूत मंत्र तंत्र 

तपश्चरणाविकका प्ररूपण है। चौथा भेद रूपगता चूलिका का है, इसमें सिंह, हाथी, घोड़ा बैल, 
हरिण इत्यावि अनेक प्रकारके रूप बना लेनेके कारणभूत मंत्र तंत्र, तपश्चरण आदिका प्ररूपण 

है तथा चित्राम, काष्ठलीपादिकका लक्षण वर्णन है और धातु रसायनका निरूपण है। पाँचवां भेद 

आकाशगता चूलिका है, इसमें आकाशमें गमनादिकके कारणभूत मंत्र यंत्र तंत्राविकका प्ररूपण हे। 

ऐसे बारहवाँ अंग है। इसप्रकारसे बारह अंग सूत्र हैं। 
अंगबाह्य श्रुत॒के चौदह प्रकीर्णक हैं। प्रथम प्रकीर्णक सामायिक नामका है, इसमें नाम, 

स्थापना, ब्रव्य, क्षेत्र, काल, भावके भेवसे छह प्रकार इत्यादि सामायिकका विशेषरूपसे वर्णन है। 
दूसरा चतुर्विशतिस्तव नामका प्रकीर्णक है, इसमें चौबीस तीर्धकरोंकी महिमाका वर्णन है। तीसरा 
वंदना नामका प्रकीर्णक है, इसमें एक तीर्थ॑करके आश्रय वन्वना स्तुतिका वर्णन है। चौथा 
प्रतिक्रमण नामका प्रकीर्णक है, इसमें सात प्रकार' के प्रतिक्रमणका वर्णन है। पाँचवोँ बैनयिक 
नामका प्रकीर्णक है, इसमें सात प्रकारके विनयका वर्णन है। छठा कृतिकर्म नामका प्रकीर्णक है, 
इसमें अरहत आदि की वंदनाकी क्रियाका वर्णन है। सातवां दशवैकालिक नामका प्रकीर्णक है 
इसमें मुनिका आचार, आहारकी शुद्धता आदिका वर्णन है। आठवां उत्तराध्ययन नामका प्रकीर्णक 
है, इसमें परीषह उपसर्गको सहनेके विधानका वर्णन है। 

नवमा कंल्पव्यवहार नामका प्रकीर्णक है, इसमें मुनिके योग्य आचरण और अयोग्य सेवनके . 
प्रायश्चित्तोंका वर्णन है। दसवां कल्पाकल्प नामका प्रकीर्णक है, इसमें मुनिको यह योग्य है यह 
अयोग्य है ऐसा द्रव्य, क्षेत्र, काल भावकी अपेक्षा वर्णन है। ग्यारहवां महाकल्प नामका ग्रकीर्णक 
है, इसमें जिनकल्पी मुनिके प्रतिमायोग, त्रिकाल योगका प्रूपण है तथा स्थविरकल्पी मुनियोंकी 
प्रवृत्तिका वर्णन हैं। बारहवां पुण्डरीक नामका प्रकीर्णक है, इसमें चार प्रकारके देवोमें उत्पन्न 
होनेके कारणोंका वर्णन है। तेरहवां महापुण्डरीक नामका प्रकीर्णक है, इसमें इन्द्रादिक बड़ी 
ऋछ्धिके धारक देवोंमें उत्पन्न होनेके कारणोंका वर्णन है। चौदहवां निषिद्धिका नामका प्रकीर्णक 
है, इसमें अनेकप्रकारके दोषोंकी शुद्धताके निमित्त प्रायश्चित्तोंका प्ररूपण है, यह प्रायश्चित्त शास्त्र 
है, इसका नाम निसितिका भी है। इसप्रकार अंगबाह्य श्रुत चौवह प्रकारका है। 

पूर्वों उत्पत्ति पर्यायसमास ज्ञानसे लगाकर पूर्वज्ञानपर्यत बीस भेद हैं इनका विशेष वर्णन, 
श्रुतज्ञानका वर्णन गोमइसार नामके ग्रन्थमें विस्तार पूर्वक है वहॉँसे जानना || 2 ।। 

१ amugimawadean: दूसरे द्रव्य को स्पर्श नहीं करता है। 
( श्रीसमयसार, गाथा 3 ) 

, प्रत्येक ब्रव्य की प्रत्येक पर्याय क्रमबद्ध ही होती है। 

( श्रीसमयसार, गाथा 308 से 311 तक ) © 

. उत्पाद उत्पाद से है व्यय या ध्रुव से नहीं है। 
( श्रीप्रवरचनसार, गाथा 101 ) 

. प्रत्येक पर्याय अपने जन्मक्षण में ही होती है। 
( श्रीप्रवरचनसार, गाथा 102 ) 

. उत्पाद अपने षटकारक के परिणमन से ही होता है। 

( श्रीपंचास्तिकाय संग्रह, गाथा 62 ) 

, पर्याय और ध्रुव के प्रदेश भिन्न-भिन्न हैं। 
( श्रीसमयसार, गाथा 181 से 183 तक ) 

. भाव शक्ति के कारण पर्याय होती ही है, करनी पड़ती नहीं। 

( श्रीसमयसार, 33 वीं शक्ति ) 

. निज भूतार्थस्वभाव के आश्रय से ही सम्यग्दर्शन होता है। 
( श्रीसमयसार, गाथा 11 ) 

चारों अनुयोगों का तात्पर्य मात्र वीतरागता है। 
( श्रीपंचास्तिकाय संग्रह, गाथा 172 ) 

9०. स्वद्रव्य में भी द्रव्य, गुण, पर्याय का भेद विचारना वह अन्यवशपणा है। 
( श्रीनियमसार, गाथा 145 ) 

99. ध्रुव का आलम्बन है वेदन नहीं है और पर्याय का वेदन है परन्तु आतम्बन नहीं है। 
( श्रीवचनामृत, क्रमांक 372 ) 

( पूजुंय गुरुदेव द्वारा स्वहस्तलिखित ) 

मानस्तम्भजी 
सुवर्णपुरी, सोनगढ 

